
ᓘᕋᓐᔅ ᓅᕆᔅ - ᐊᖓᔪᖅᑲᐅᑎᐅᓂᖅᓴᖅ ᑐᖅᑯᐃᓯᒪᕝᕕᖕᓂᒃ ᑲᒪᔨ 

ᐊᖏᔪᖅᑲᐅᑎᐅᓂᖅᓴᖅ ᑐᖅᑯᐃᓯᒪᕝᕕᖕᓂ ᑲᒪᔨ ᓘᕋᓐᔅ ᓅᕆᔅ ᐅᒥᐊᕐᔪᐊᒥ ᓂᖅᖠᐅᖅᑎᐅᓚᐅᖅᑐᖅ ᐊᕐᕌᒍᓄᑦ 
25-ᓄᑦ, ᑭᓯᐊᓂᓕ ᐃᖅᑲᓇᐃᔭᕐᕕᒋᔪᓐᓃᓚᐅᖅᑕᖓ ᑐᓴᕆᐅᕋᒥ ᐹᕙᓐᓛᓐᑯᓐᓂᒃ, ᓂᖅᖠᐅᖅᑎᐅᓪᓗᒍ 
ᐅᒥᐊᕐᔪᐊᒥ. ᐱᓇᔪᓕᓚᐅᖅᑐᖅ ᐃᖅᑲᓇᐃᔮᒧᑦ, ᐃᖅᑲᓇᐃᔭᓕᖅᑎᑕᐅᓪᓗᓂᓄ, ᐊᒻᒪᓗ ᑭᖑᒻᒧᑦ 
ᕿᕕᐊᒃᑲᓐᓂᓚᐅᖅᓯᒪᔪᓐᓃᖅᖢᓂ. ᐊᐱᒋᔭᐅᓚᐅᖅᑎᓪᓗᒍ ᖃᓄᐃᒻᒪ ᐃᖅᑲᓇᐃᔭᕈᒪᓐᓂᖔᑦ ᐅᔭᕋᖕᓂᐊᕐᕕᖕᒥ, 
ᓘᕋᓐᔅ ᐅᖃᓚᐅᖅᑐᖅ, “ᖃᖅᑲᖅᑕᖅᑐᖅ ᓴᕕᒃᓴᒥᒃ ᑕᐅᕙᓂ! ᑕᑯᓚᐅᖅᓯᒪᔾᔮᖏᑦᑕᕋ ᐃᓱᐊ.”

ᓘᕋᓐᔅ, ᓴᐃᑦ ᔮᓐ, ᓂᐅᕙᓐᓛᓐᒥᐅᑕᖅ, ᐃᖅᑲᓇᐃᔭᓕᓚᐅᖅᑐᖅ ᐅᔭᕋᖕᓂᐊᕐᕕᖕᒥ ᓇᔪᒐᕐᒥ ᑲᒪᔨᐅᓪᓗᓂ. ᑖᓐᓇ 
ᐱᓕᒋᐊᓕᓵᖅᑎᓪᓗᒋᑦ ᕿᓇᔪᖕᓂᕐᒥᒃ, 2006-ᒥ, ᐅᖃᕌᖓᑦ, “ᐅᓄᖏᓐᓚᕆᓚᐅᖅᑐᑦ ᑐᐲᑦ”. ᐅᔭᕋᖕᓂᐊᕐᕕᒃ 
ᐅᔭᕋᖕᓂᐊᓕᖅᑎᓪᓗᒍ 2013-ᒥ, ᓅᓚᐅᖅᑐᑦ ᑐᖅᑯᐃᓯᒪᕝᕕᓕᕆᓂᕐᒧᑦ.  

ᐊᖏᔪᖅᑲᐅᑎᐅᓂᖅᓴᐅᓪᓗᓂ ᑐᖅᑯᐃᓯᒪᕝᕕᖕᓂ ᑲᒪᔨᐅᑎᓪᓗᒍ, ᓘᕋᓐᔅ ᐊᒻᒪᓗ ᐱᓕᕆᖃᑎᖏᑦ ᑲᒪᒋᔭᖃᖅᐸᒃᑐᑦ 
ᑕᒪᐃᓐᓄ ᑎᑭᑦᑐᓂᒃ ᐊᐅᓪᓚᖅᑐᓕᒫᓂᒡᓗ ᐅᔭᕋᖕᓂᐊᕐᕕᖕᒥ, ᐊᐅᓪᓚᖅᑐᒃᓴᓗᒃᑖᑦ ᐅᒥᐊᕐᔪᐊᓂᑦ ᖃᖓᑕᓲᒃᑯᓪᓗ 
ᑐᖅᑯᐃᓯᒪᕝᕕᒃᑰᖏᓐᓇᐅᔭᖅᑐᑦ. ᐅᖃᖅᑐᖅ ᐊᔪᕐᓇᕈᑎᖃᐅᖃᑦᑕᕐᓂᖓᓄᑦ ᐃᖅᑲᓇᐃᔮᖅ, ᑭᓯᐊᓂᓕ 
ᐊᓕᐊᓇᐃᒋᑦᑎᐊᖅᑕᖓ. 

ᓘᕋᓐᔅ ᐅᖃᖅᑐᖅ ᖁᔭᓕᓯᒪᔪᖅ ᐹᕙᓐᓛᓐᑯᑦ ᐃᑲᔪᕐᓂᖏᓐᓂᒃ ᓄᓇᓕᖕᓂᒃ. ᓈᒻᒪᒋᔭᖓ ᓱᕐᕌᖏᑦᑐᒥᒃ 
ᐊᑯᓂᐅᔪᒃᑯᑦ ᐃᖅᑲᓇᐃᔮᖃᕐᓂᖓᓂᒃ. “ᑐᑯᔪᒪᔪᖓ ᓄᓇᓯᐅᑎᑯᑖᒥᒃ ᐊᖅᑯᑎᑯᑖᖃᖅᑐᒥ,” ᐅᖃᖅᖢᓂᓗ 
“ᐸᕐᓇᒃᓯᒪᔪᖓ ᑕᒫᓃᖏᓐᓇᕐᓂᐊᕐᓂᕐᓂᒃ ᑭᓯᐊᓂ ᐃᓄᑐᖃᐅᓂᕐᒧᑦ ᐃᖅᑲᓇᐃᔭᕈᓐᓇᐃᓪᓕᒍᒪ.” 

ᓘᕋᓐᔅ ᐅᓂᒃᑳᖓ ᐃᓚᒋᔭᐅᔪᖅ ᖁᕕᐊᓇᖅᑐᓄᑦ ᓄᑖᓄᑦ ᐃᓄᓕᕆᔾᔪᑎᓄᑦ ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑯᑦ 
ᑐᕌᒐᕆᔭᐅᔪᓄᑦ,  ‘ᐅᔭᕋᖕᓂᐊᕐᕕᐅᑉ ᐅᖓᑖᓄᑦ’. ᓴᖅᑎᔮᖅᑎᑦᑎᓂᖅ ᓴᖅᑭᑎᑦᑎᓯᒪᔪᖅ ᐊᔾᔨᒌᙱᕈᓘᔭᖅᑐᓂᒃ 
ᐱᖅᑯᓯᐅᒐᔪᖏᑦᑐᓂᒃ ᐅᔭᕋᖕᓂᐊᕐᕕᖕᒥ ᐃᖅᑲᓇᐃᔮᓂᒃ ᐃᑲᔪᖅᓱᐃᔪᑦ ᐊᐅᓚᓂᑦᑎᓐᓂᒃ, ᐃᓄᐃᑦ 
ᐱᓕᕆᕙᒃᑕᖏᓐᓂᓪᓗᑦᑕᐅᖅ, ᐊᒻᒪᓗ ᐃᓅᓯᒫᖅ ᐃᖅᑲᓇᐃᔮᖑᔪᓐᓇᖅᑐᓄᑦ ᐊᖅᑯᑕᐅᕙᒃᑐᑦ ᑎᑭᑎᑦᑎᓯᒪᔪᖅ 
ᑕᕝᕗᙵ. ᐃᖅᑲᓇᐃᔭᕐᕕᒋᔪᒥᒋᒍᑦᑎᒍᑦ, ᖃᕆᓴᐅᔭᒃᑯᑦ ᐃᑭᐊᖅᑭᕕᕗᑦ ᑕᑯᒋᐊᕐᓗᒋᑦ ᒫᓐᓇᐅᔪᖅ ᐃᖅᑲᓇᐃᔮᒃᓴᑦ 
ᑎᑎᖃᖅᓯᒪᔪᑦ https://careers.baffinland.com/. 

